
ინფორმაციის გაუვრცელებლობის შეთანხმება

წინამდებარე ინფორმაციის გაუვრცელებლობის შეთანხმება (შეთანხმება) შედგენილია 2020 წლის ________ დეკემბერი
 
(ა) შპს ჰიდროჯორჯია, ს/კ 404943941 საქართველოს კანონმდებლობის შესაბამისად მოქმედი კომპანია, რეგისტრირებული მისამართით მედეა (მზია) ჯუღელის ქუჩა N10, თბილისი 0179, საქართველო,  (ინფორმაციის გამცემი), წარმოდგენილი დირექტორის, ზურაბ გორდეზიანის მიერ; და 
(ბ) [-]-ს შორის, [--]-ის კანონმდებლობის შესაბამისად მოქმედი კომპანია, რეგისტრირებული მისამართით [--] (ინფორმაციის მიმღები მხარე), წარმოდგენილი მისი [--] [--]-ის მიერ. 
ერთობლივად მოხსენიებულნი როგორც „მხარეები’’, ხოლო ცალ-ცალკე როგორც „მხარე’’.

1. დებედა ჰესთან (პროექტი) დაკავშირებული ტექნიკური და კომერციული წინადადების მომზადების მიზნით, ინფორმატორი მხარე მიმღები მხარისათვის ხელმისაწვდომს გახდის გარკვეულ ინფორმაციას, მონაცემებს და მასალებს, როგორც ვერბალური, ისე წერილობითი, გრაფიკული, ელექტრონული ან სხვა ფორმით (ერთობლივად ინფორმაცია) როგორც შეხვედრების, მიმოწერის ან სხვა სახის კომუნიკაციისას.
2. თუ ინფორმატორი მხარის მიერ წერილობით სხვა რამ არ არის შეთანხმებული, მიმღებმა მხარემ მკაცრად უნდა დაიცვას როგორც წინამდებარე შეთანხმების შინაარსის ისე ინფორმაციის კონფიდენციალურობა, უზრუნველყოს ინფორმაციის გამოყენება მხოლოდ პირველ პუნქტში მითითებული მიზნებისთვის და შეთანხმების პირობების შესაბამისად, და არ მოახდინოს ინფორმაციის გასაჯაროება, რომელიმე პირისა თუ ორგანიზაციისათვის, გარდა საკუთარი თანამშრომლებისა და მხოლოდ „სამსახურებრივი საჭიროებებიდან გამომდინარე“. ინფორმაციის გაზიარებამდე, მიმღებმა მხარემ უნდა უზრუნველყოს აღნიშნული პირების ინფორმირება გაზიარებული ინფორმაციის კონფიდენციალური ხასიათის შესახებ და რომ ისინი ვალდებულნი არიან დაიცვან აღნიშნული ინფორმაციის კონფიდენციალურობა, სულ მცირე წინამდებარე შეთანხმების პირობების შესაბამისად. 
3. წინამდებარე შეთანხმებით გათვალისწინებული კონფიდენციალურობის ვალდებულება არ ვრცელდება შემდეგ ინფორმაციაზე:
ა) რომელიც ფართო საზოგადოებისთვის ცნობილი გახდა არა მიმღები მხარის ქმედების შედეგად; 
ბ) რომელიც ფართო საზოგადოებისთვის ცნობილი გახდა მიმღები მხარის ქმედების შედეგად, წინამდებარე შეთანხმების პირობების შესაბამისად;
გ) რომელიც წინამდებარე შეთანხმების დარღვევის   გარეშე წარმოადგენს საჯარო საკუთრებას;
დ) რომელიც წინამდებარე შეთანხმების თარიღისათვის წარმოადგენს მიმღები მხარის საკუთრებას;
ე) რომელიც მიმღები მხარის მიერ მიღებულ იქნა მესამე მხარის მხრიდან, რომელსაც თავის მხრივ არანაირი კონფიდენციალურობის დაცვის ვალდებულება არ გააჩნია ინფორმაციის გამცემი მხარის მიმართ; ან
ვ) რომელიც მიმღები მხარისგან მოთხოვნილ იქნა რომელიმე საკანონმდებლო ან სამართალდამცავი ორგანოს მიერ, მოქმედის კანონის შესაბამისად, იმის გათვალისწინებით, რომ კანონისა და რეგულაციის თანახმად, მიმღებმა მხარემ უნდა აცნობოს ინფორმატორ მხარეს წინამდებარე პუნქტის (ვ) თანახმად ინფორმაციის გაზიარების პირობების შესახებ და მიმღებმა მხარემ ასეთი სახის ინფორმაციის გაზიარება უნდა მოახდინოს მხოლოდ შესაბამისი თხოვნის ან მოთხოვნის დასაკმაყოფილებლად. 
4. წინამდებარე შეთანხმების არც ერთი ნაწილი არ უნდა იქნას აღქმული, როგორც რაიმე სახის ვალდებულება ან მოლოდინი ნებისმიერი მხარის მხრიდან რომ ბიზნეს ურთიერთობები დაამყაროს მეორე მხარესთან, ან შექმნას რაიმე სახის პარტნიორობა ან იურიდიული პირი მხარეთა შორის. 
5. ინფორმატორი მხარე არ გასცემს რაიმე დაპირებას ან გარანტიას, პირდაპირ ან არაპირდაპირ, გაზიარებული ინფორმაციის სისრულესა და სიზუსტესთან დაკავშირებით. არც ერთ შემთხვევაში ინფორმატორი მხარე ან მისი დირექტორები, ოფიცრები ან თანამშრომლები არ იქნებიან პასუხისმგებელი მიმღები მხარის მიერ განცდილ ზარალზე, რომელიც გამოწვეულ იქნა მიმღები მხარის მიერ მისთვის გაზიარებული ინფორმაციის გამოყენებით. 
6. მხარეები მკაფიოდ თანხმდებიან, რომ წინამდებარე შეთანხმების ფარგლებში ინფორმაციის გაზიარება არავითარ შემთხვევაში არ უნდა იქნეს აღქმული, როგორც მიმღები მხარისათვის პირდაპირ ან არაპირდაპირ რაიმე უფლების მინიჭებად, ნებისმიერ ისეთ საკითხთან დაკავშირებით, რომელსაც შესაძლოა ეხებოდეს აღნიშნული ინფორმაცია. ინფორმაციის გამცემმა მხარემ ნებისმიერ დროს შეძლებისდაგვარად უნდა შეინარჩუნოს საკუთრების უფლება ინფორმაციის საგანზე, ნებისმიერი მესამე მხარის უფლებებთან მიმართებაში.
7. თითოეული მხარე აქვე აძლევს მეორე მხარეს გარანტიას, რომ წინამდებარე შეთანხმების ხელმომწერ პირს გააჩნია სრული უფლებამოსილება და იურიდიული ძალაუფლება მოახდინოს აღნიშნული შეთანხმების ხელმოწერა და აღსრულება. 
8. წინამდებარე შეთანხმება ძალაში შევა ორივე მხარის მიერ მისი ხელმოწერის დღეს და ძალაში დარჩება 3 (სამი) წელი. 
9. წინამდებარე შეთანხმების მოქმედების ვადაში ან მისი დასრულების შემდეგ, მიმღები მხარის საკუთრებაში არსებული ყველანაირი ინფორმაცია და მათი ასლები უნდა განადგურდეს ან დაუბრუნდეს ინფორმაციის გამცემ მხარეს, ამ უკანასკნელის მხრიდან მოთხოვნის მიღებისთანავე. 
10. წინამდებარე შეთანხმების მართვა და ინტერპრეტირება უნდა მოხდეს ქართული კანონმდებლობის შესაბამისად. 
11. წინამდებარე შეთანხმებასთან, მათ შორის (და არა მხოლოდ) მის დარღვევასთან, არსებობასთან, ვალიდურობასთან ან შეწყვეტასთან ან მისი ანულირების შედეგებთან დაკავშირებული ნებისმიერი დავის, უთანხმოებისა  თუ სარჩელის და ნებისმიერი არა-სახელშეკრულებო თუ სხვა სახის დავის საბოლოო გადაწყვეტა უნდა მოხდეს საქართველოს სასამართლოს მიერ, შესაბამისი კანონმდებლობით. 
12. თუკი ნებისმიერ დროს, წინამდებარე შეთანხმების რომელიმე პირობა გახდება უკანონო, ძალადაკარგული ან არა-აღსრულებადი,  ნებისმიერი იურისდიქციის ნებისმიერი კანონის შესაბამისად, აღნიშნული არ იქონიებს გავლენას წინამდებარე შეთანხმების სხვა პირობების კანონიერებაზე, ვალიდურობასა თუ აღსრულებადობაზე ზემოხსენებულ იურისდიქციაში; ან შეთანხმების ამა თუ იმ პირობების კანონიერებაზე, ვალიდურობასა თუ აღსრულებადობაზე  სხვა იურისდიქციებში.
13. შეთანხმებასთან დაკავშირებული ნებისმიერი შეტყობინება უნდა შესრულდეს წერილობით და მიწოდებულ იქნას შემდეგ მისამართებზე:
ინფორმაციის გამცემი მხარე 
მისამართი: მედეა (მზია) ჯუღელის ქუჩა N10, თბილისი 0179, საქართველო ინფორმაციის მიმღები მხარე
მისამართი:	[--]
ფაქსი:  	[--]
ელ-ფოსტა:	[--]
	ადრესატი:	[--]

14. წინამდებარე შეთანხმება შედგენილია 2 თანაბარი იურიდიული ძალის მქონე ეგზემპლარად, თითოეული მხარისათვის ერთი ეგზემპლარი.
ინფორმაციის გამცემი მხარის სახელით

_____________________________

სახელი: ზ. გორდეზიანი
თანამდებობა:  დირექტორი

მიმღები მხარის სახელით
_____________________________

სახელი: [--]
თანამდებობა: [--]

